Nunap Puvitquumannga Anirniqqautiit Ikiariit Qauyihaqtut Iqaluktuuttiaq, Kanata 

Laisiata # 04 020 16R-M

Havauhip ikaarningit: Ubluqtuhinia 01, 2017 mit – Ubluirvia 31, 2017 mut (Tamaat qauyihaqhimayaat ilangani: 2016 mit – 2020 mut) 
Hivunikhaat: : Kangiqhinahuarlugu avataita aallannguqpauhinga Ukiuqtaqtum nunap puvitquumanngat anirniqqautiit  
Hivumuurutingit hulidjuhingillu: 
· Amiqhailugit puyurluk nakuunngittuq anirnirlirnaqtuq unalu qirnariktuq puyurlua anirniqqautiit ikiarmi  
· Ihivriurlugit tautungnaqtut aallannguqtut niklaumaninga hilarluktuq nuvuyani Ukiuqtaqtumi maniraa 
· Qimilrurlugit tautungnaqtut aputit hivituninga maniqqami avatiqaqatigiingnirmi 
Tukiqarahuarlugit nunap avataillu ilagiyangit kiuvingillu uumani hilaup aallannguqpallianingit 

Hamanngat atuqhaaqhimaningit hivitunianut ihivriuqtangit haffumani CO2 nit hakugingningit aallannguqtiqtut uumani nunapta anirniqqautiit ikiariit unalu maniqqami avatium uumavidjutingit, hamna aallannguqpallianingit atauttimuuqtut uumani hilaliqinianut uuktuutingit aulapkaihimayut Avatiliqiniit Kanatami nappaqhimayuq ungahingniata 50 ungahingnia miitastigut hilaup aulahimaningit   maniraanit (69°7'47.7"N, 105°3'35.3"W) auyami 2012 mit. Naammagiyarnit uuktuutigiyangit marlua imangit ihivriuqtauhimayut hitinianit uumani 0.1 m haniani nappaqhimayumi uvani Taaqhirvalirvia 2014 mi. Nakuuyukhamik amiriyauyut aallanguhia nalunaiqhiiyut ihivriurningillu aktuqtauhimayut iqqakuut ikulagaangat hivuraanit kivataanngat ungahingnianit nappaqhimayuq nunapta anirniqqautiit ikiariit nakuuyakhaat ihivriuqtangit, uumani nalunaitkutaat iliuraihimayuq ihivriuqtakhainit qirnariktumik algunngup puyua ihuqhiyuq ilihimaningit iglumit hilaliqarviup igluata uvani Taaqhirvalirvia, 2013 mit.  Ihuaqhaivlutik nalunaiqhiivlutik hamanngat tamarmik uumani naunaiyavikhaq ihivriuqhimayunillu iliuraihimayangit uumanngat Qillaq Innovations havaktiita pulaaqattaqhutik maniraanit santinngutqiraangat. 
Ihuaqhaiyangit haffumani aallannguqtiqattaqtuq nappaqhimayumik ilulianit uuktuqhimayangit, malruk qauyihaqtit pulaaqhimagaluaqtut nayugaanut uvanngat Imaruqtirvia 21 uvunga Taaqhivalirvia 9, 2017 mi. Tahapkuat qauyihaqtit ihuaqhaivlutik iliuraivlugit puyulgit nalunaiqqutit (EC150 unalu LI7700) uuminngat  CO2/CH4 puyuanit, imanilaaqtut uumani imaniliuqtaaqtut ingilrutaanit  (LI610). Ilaliutilik uuktuutingit
Haffumani r CO2 unalu  CH4  puyut anianiit marlungnit munariyauvlutik uvani 12 nit ihivriuqtangit haniani nappaqhimayumi qanitqiyaanit tahirmi nappaqhimayumit atuqhugit  LGR ahivaqtaaqtut puyum anirniqqautaat nalunairutaat uuminngat tuqhualingnit. Uuktuutigivlugit, tualunit nalunaitkutiqaqhutik kaimallurivyaktumik uumani  ~ 0.2 m iliuraqhimayut nayugaanit. Ilagivluniuk, huli atuqhimmaaqtangit qamittaqtut inmi tuqhualik uuktuutiqaqhutik uumani  CO2/CH4 puyut anianingit auyainnarmi, mikiyunnuanik ihivriurvikhamaat nunami 300 nit miitastigut ungahinanianit nappaqhimayumi. (Takunnaqtuq 1 mi). Qulliliqivikhaanit ikummatiqaqhuni uvani nunami ihivriuqtangit nappaqhimayumi. Huli aturaaqtakhait qamiqattaqtuq inmi tuqhualingnit uuktuqhimayauyuq Taaqhivalirvia uvanngat Apitilirvik 2017 nguqtumi. Kinguani, ikayuqhimayaat Qillaq Innovations-kunnit, qalginnuamik aktilaanga (350Ⅹ220Ⅹ230cm) hanayauhimayuq haniani nappaqhimayumik qulliqtuqhimayut ikummatiqaqhutik, taimaa uuktuuqhimayaqqut anurirningat N2O-CH4 aallannguriakhaita naunaiqhiiriangani uvani 2018 mi auyakhamut (Takunnaqtuq 2 mi). 
[bookmark: _GoBack]Qimilruriangani atuliqtauningit angikliktiqtuq niklaumaningit hilarluktuq nuvuyani iluani Ukiuqtaqtuq maniraani, havaarihimayavut hilaum qanuriliuqhimagiakhaita qauyihaqhimayugut ukiunnguqtillugu 2012 mi. Uvani ukiungani, uvanngat Imaruqtirvia uvunga Apitilirvik 21 mi, iliuraihimayaqqut angmaumayuq qulaanngat tuqhualinnuamik (OTCt) ihivriurahuaqhugit angiklikhimagumik niklaumaningit imanigiakhaanlu ublukhaitigut ihivriuqhugit hilarluktuq nuvuyani. Tadja amiqhaiyaqqut anurium niklaumaninga, imaqariakhaat, marlum niklaumaninga, marlum imaqariakhaat unalu NDVI hamanngat maniraa hauhimayauyut. Upalungaiqhimayaqqut amiqhaigiangani CO2 aallannguqtiriakhaat uuktuutingit nungutkumi nauhimayut puyungit, N hiuraanit uuktuutingit, iiyingnut takunnaittut ilitquhiita naunahualiraangat ukiukkuutingit mikhaagut 2018 mi.  
Ihivriuriangani paniukpat maniraq nunaup avatiqaqaqatigiingnikkut kiuniarumik aallannguqpallianingit qanniraangat, iliuraqhimayaqqut 6 nit apunmi talua 2017 mi. Apunmi talua aulapkailaaqtut mayuqannuamik apunmi hitiniangit ukiuraalungmi, maniraa amiriyauvlutik, haattumik hitiningit taluanit iliuraqtauhimayut. Marluata ihivriurningit ihivriuqtauhimayut iiyingnillu takunnaittut ilitquhiita ihivriuqtauhimayut, uuktuuqhimayaqquttauq   CO2 aallannguqtirningat uuktuutingit ( uuktuutingit haffumani ilittuqhiiyangit, uumayullu) uvani Taaqhivalirvingmi. Huli upalungaiyarumayavut ihivriurningit aulapkaihimalugillu qaritauyakkut nunam qauyiharningit hamanngat aput auktuumaningit kinguani angikliktiqhimayumik hilaliqinianut 2018 mi. 

[image: ]
Takunnaqtuq 3. Apunmi ihivriukaffuinaqhimayut Takunnaqtuq 2 Qalginnuaq iliuraqhimayauyuq haniani aallannguqtirutaa nappaqhimayuq. 
Takunnaqtuq  1 Inmi qamilaaqtuq Tuqhualik haniani tahirmi. 

